
 
 

 
 

Ráðuneyti umhverfis, loftslags og orkumála 
Skuggasundi 1-3 
101 Reykjavík 
 
 
sent í gegnum samráðsgátt 
 

Reykjavík, 7. mars 2022 

 

Umsögn Landverndar um drög að frumvarpi um breytingu á lögum um verndar- og 

orkunýtingaráætlun nr. 48/2011 - bætt nýting virkjana, mál nr. /2022 

 

Stjórn Landverndar telur að þær breytingar á lögum um rammaáætlun sem lýst er í 

ofangreindum drögum séu ekki fyllilega í samræmi við þau áform sem lýst var í máli 31/2022.  

Mjög varlega verður að fara í þessar breytingar og í drögum þessum skapast svigrúm fyrir 

virkjanaaðila til þess að fara framhjá rammaáætlun. Hugmyndafræði rammaáætlunar er að mati 

stjórnar Landverndar of virkjanamiðuð og þessar breytingar ýta enn frekar undir þau sjónarmið.  

Landvernd vísar í umsögn sína um áform um lagasetninguna til frekari skýringa.  

 

Landvernd leggur því til ráðuneytið skýri betur hvernig þetta ákvæði virkar þannig að ekki sé 

verið að opna á stækkanir á lónum og mannvirkjum til orkuvinnslu án þess að mat fari fram á 

áhrifunum. Hér fyrir neðan er tillaga stjórnar Landverndar að texta sem skilgreinir betur hvernig 

beita má þessu ákvæði frumvarpsins. .  

 

1.gr 

2. málsl. 3. mgr. 3. gr. orðast svo: Hún tekur þó ekki til stækkunar á aflgetur virkjunar sem áður 

hefur fallið í nýtingaflokk skv. lögum þessum  nema  

stækkunin feli í sér: 

a. að uppsett rafafl virkjunar verði 10 MW eða meira eftir stækkun eða 

b. að uppsett varmaafl virkjunar verði 50 MW eða meira eftir stækkun eða 

c.  röskun á landsvæði, s.s. eins og gróðri, jarðmyndunum, stöðuvötnum og fossum, 

eða hafi áhrif á ásýnd og landslag með breytingum á mannvirkjum eins og byggingum, 

stíflum, vegum eða raflínum. 

 

 

Lokaorð 

 



 
 

 
 

Landvernd telur að ofangreind drög séu ekki fyllilega í samræmi við áður auglýst áform og telur 

því nauðsynlegt að breyta þeim eins og að framan greinir til að auka skýrleika. Þá hvetur stjórn 

Landverndar ráðuneytið til þess að lækka stærðarmörk svokallaðra smávirkjana, sem í dag 

miðast við minna en 10 MW, og til þess að taka skýrt af skarið um það að vindorkuver heyra 

undir rammaáætlun.  

 

 

 

Virðingarfyllst, 

f.h. stjórnar Landverndar 

 

 

Auður Önnu Magnúsdóttir, framkvæmdastjóri 

 

 

 


